
«Հայաստանի Հանրապետության կառավարության 2012 թվականի փետրվարի 16-ի № 181-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման վերաբերյալ

Անհրաժեշտությունը, ընթացիկ իրավիճակը և խնդիրները` 

 ՀՀ կառավարության 16.02.2012թ. № 181-Ն որոշման (այսուհետ՝ Որոշում) հիման վրա «Մարտունի», «Շենիկ», «Արմավիր» և «Թալին» ջրօգտագործողների ընկերություններին ՀՀ կառավարության պահուստային ֆոնդից հատկացվել է 61,559,883  դրամ ընդհանուր գումարով անտոկոս փոխառությունններ: 
Որոշման 4-րդ կետի 1-ին ենթակետի հիման վրա այդ փոխառությունների մարման ժամկետ էր սահմանվել մինչև 01.04.2017թ-ը: Սակայն մինչ օրս «Շենիկ» ՋՕԸ-ի (այսուհետ` Ընկերություն) կողմից 26,119,873  դրամ փոխառության պարտավորությունը (այսուհետ՝ փոխառություն) չի մարվել՝ ֆինանսական միջոցներ չունենալու պատճառով:  

Կարգավորման նպատակը և բնույթը` 
Սույն որոշման նախագծով (այսուհետ` Նախագիծ) փոփոխություն է  կատարվում Որոշման մեջ՝ փոխառության պարտքի մարման ժամկետը հետաձգվում է մինչև 2019թ. դեկտեմբերի 30-ը: 
Միաժամանակ, հաշվի առնելով Ընկերության ծանր ֆինանսական վիճակը, Նախագծի 2-րդ կետով  Ընկերությունն ազատվում է փոխառության գծով հաշվարկված տույժերից և Նախագծի 3-րդ կետով հանձնարարվում է Ջրային կոմիտեի նախագահին` փոխառության վճարումն իրականացնել ՀՀ 2019թ. պետական բյուջեով նախատեսված  «Ոռոգման ծառայություններ մատուցող ընկերություններին ֆինանսական աջակցության տրամադրում» ծրագրի շրջանակներում տրամադրող սուբսիդիայի գումարների հաշվին` այդ մասին համապատասխան դրույթ նախատեսելով սուբսիդիայի պայմանագրում:

            
Տվյալ բնագավառում իրականացվող քաղաքականությունը` 


Ֆինանսական պարտավորությունների մարում: 
Նախագծի մշակման գործընթացում ներգրավված ինստիտուտները` 
ՀՀ էներգետիկ ենթակառուցվածքների և բնական պաշարների նախարարության ջրային կոմիտե: 
      Ակնկալվող արդյունքը` Ընկերության ֆինանսական պարտավորությունների հստակեցում՝ 2019թ. ընթացքում ՀՀ պետական բյուջեի հանդեպ փոխառության պարտավորության մարում։  
ՀՀ էներգետիկ ենթակառուցվածքների և բնական 

պաշարների նախարարության 

    ջրային կոմիտե 
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՓԵՏՐՎԱՐԻ 16-Ի № 181-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՓՈՓՈԽՈՒԹՅՈՒՆՆԵՐ ՆԱԽԱՏԵՍԵԼՈՒ ՄԱՍԻՆ
«Հայաստանի Հանրապետության կառավարության 2012 թվականի փետրվարի 16-ի № 181-Ն որոշման մեջ փոփոխություն կատարելու մասին»  ՀՀ կառավարության որոշման նախագծի ընդունումը ՀՀ պետական բյուջեի եկամուտների և ծախսերի վրա ազդեցություն չունի:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՓԵՏՐՎԱՐԻ 16-Ի № 181-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության կառավարության 2012 թվականի փետրվարի 16-ի № 181-Ն որոշման մեջ փոփոխություն կատարելու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՀՀ էներգետիկ ենթակառուցվածքների և բնական 

պաշարների նախարարության 

    ջրային կոմիտե 
